
RUMUSAN
SET 1
Baca petikan di bawah dengan teliti, kemudian buat satu rumusan tentang kepentingan industri  desa kepada masyarakat dan negara dan cara-cara memajukannya.  Panjangnya  rumusan hendaklah tidak melebihi 120 patah perkataan.

Industri desa  juga dikenali sebagai industri luar bandar atau industri tradisional merupakan antara industri yang berperanan ke arah menjana pertumbuhan ekonomi negara dan berpotensi tinggi untuk dimajukan.  Kini, industri  desa telah diberi nafas baru melalui suntikan teknologi terkini bagi menjadikannya berdaya saing dan mampu meningkatkan produktiviti sekali gus menembusi pasaran global.  Kejayaan industri desa sudah tentu dapat membuka peluang pekerjaan dan perniagaan kepada anak-anak muda di kampung itu sendiri.  Selain itu, kita juga berasa bangga kerana sesebuah kampung itu mempunyai identiti hasil pengeluaran produknya sendiri sehingga menjadi batu loncatan kepada hasrat negara.   


Memang tidak dinafikan bahawa suatu ketika dahulu, pandangan masyarakat terhadap industri desa amat dingin kerana pendapatan yang tidak menggalakkan.  Industri ini juga dianggap tidak menjamin masa depan yang baik kepada golongan yang terlibat.  Namun, pandangan masyarakat kini berubah apabila industri desa diberi laluan baru dalam meningkatkan ekonomi negara.  Impaknya, penduduk desa memperoleh pendapatan tambahan melalui kegiatan ekonomi desa melalui penjualan cenderamata, kain batik dan makanan ringan.  Penduduk desa digalakkan menjual sendiri hasil perusahaan mereka untuk mengelakkan wujudnya ‘orang tengah’ yang mengaut keuntungan yang lebih.  Hasil daripada kegiatan ini bukan sahaja dapat meningkatkan pendapatan penduduk desa malah dapat meningkatkan pendapatan negara.


Sebenarnya, kerajaan bukan sahaja mahu melihat kehidupan sosial penduduk luar bandar selesa, malah berharap anak-anak kampung yang berpendidikan tinggi dapat menguruskan industri  desa dengan baik dan memastikan bahawa hasil buah tangan industri ini bermutu dan unik.   Hal ini penting demi menarik minat pelancong terhadap produk industri desa. Sekiranya hasil perusahaan industri desa mendapat sambutan, secara tidak langsung akan meningkatkan industri pelancongan negara. Penglibatan anak-anak kampung dalam industri desa akan mengurangkan masalah pengangguran dalam kalangan rakyat Malaysia di samping mengekalkan warisan seni bangsa Malaysia.


Industri desa ternyata telah memberi nafas baru kepada mereka yang terlibat dalam bidang berkenaan khususnya masyarakat di luar bandar.  Sesungguhnya, industri desa di negara ini tidak harus dibiarkan hidup segan mati tak mahu, malah mereka perlu mempunyai inisiatif untuk melakukan perubahan sesuai dengan keadaan semasa dari segi berfikir, budaya kerja dan kualiti produk.

(Dipetik dan diubahsuaikan daripada “Memajukan Industri Desa”

 Malajah Dewan Siswa, Februari 2006)
Soalan Pemahaman 1
Berdasarkan petikan Soalan 1, jawab soalan-soalan yang berikut dengan menggunakan ayat anda sendiri.

(i) Berikan maksud rangkai kata hidup segan mati tak mahu
(ii) Nyatakan punca-punca yang menyebabkan industi desa masih mundur?
(iii) Pada pendapat anda bagaimanakah kerajaan dapat membantu golongan muda memajukan industri desa?
SET2
Baca petikan di bawah dengan teliti, kemudian buat satu rumusan tentang usaha-usaha memajukan sektor pertanian negara dan halangannya.  Panjangnya  rumusan hendaklah tidak melebihi 120 patah perkataan.

Sektor pertanian mempunyai potensi besar untuk berkembang dan menjadi penyumbang utama kepada ekonomi negara.  Sektor ini pernah menyumbangkan sebanyak 31% kepada Keluaran Dalam Negara Kasar (KDNK) pada dekad 1960-an.  Namun kini sumbangannya hanya sekitar 8% sahaja.  Sektor ini memerlukan penyeliaan serta pengurusan yang lebih teratur dan terurus bermula dari peringkat pengeluaran sehinggalah ke peringkat pemasarannya.  Usaha ini juga memerlukan penglibatan para petani secara lebih komprehensif, dan efisien.


Kementerian Pertanian dan Asas Tani perlu membawa perubahan yang besar secara drastik bagi membina kesediaan golongan petani menyahut cabaran kerajaan.  Dalam usaha mencapai matlamat negara memajukan sektor pertanian sekali gus meningkatkan pendapatan penduduk yang terlibat dalam sektor ini, keluasan tanah yang sesuai untuk pertanian perlu dimanfaatkan sepenuhnya. Pertanian berkemahiran dan berteknologi tinggi boleh dicapai dengan meningkatkan produktiviti menerusi penggunaan teknologi moden dan penerokaan sumber baru.  Langkah kerajaan menyediakan insentif yang lebih banyak seperti pelepasan cukai dalam pelbagai aktiviti boleh meningkatkan kualiti produk tanaman negara.


Sehubungan dengan itu, pihak kerajaan terutamanya agensi-agensi  yang berkaitan dengan bidang penyelidikan perlu bekerjasama dalam pertumbuhan sektor pertanian  Peruntukan yang diberi oleh kerajaan sebanyak RM 2.8 bilion merupakan suntikan kepada sektor ini untuk meningkatkan produktiviti pertanian.  Usaha penyusunan semula organisasi Jabatan Pertanian dengan mewujudkan 255 jawatan baru bertujuan meningkat keberkesanan pelaksanaan program harus dipuji.  Pembukaan Pejabat Konsular Pertanian di luar negara juga dapat meningkatkan sektor pertanian melalui usaha mempromosikan produk buatan Malaysia. Hal ini merupakan usaha yang berkesan dalam meningkatkan kapasiti pasaran eksport barangan hasil pertanian negara.


Revolusi dalam berfikir dan meletakkan matlamat yang tinggi kepada kemajuan sektor pertanian ini amat diperlukan dalam keadaan berterusan dan dalam jangka panjang.  Sesungguhnya semua langkah tersebut, di samping pelbagai pendekatan lain yang dilaksanakan oleh kerajaan secara bersepadu seharusnya dimanfaatkan dengan sebaik-baik mungkin dalam meningkatkan serta memartabatkan sektor pertanian di negara ini.   

(Dipetik dan diubahsuaikan daripada “Memperkasa Sektor Pertanian Negara”

 Malajah Dewan Ekonomi, Mei 2006)

Soalan Pemahaman  2

Berdasarkan petikan Soalan 1, jawab soalan-soalan yang berikut dengan menggunakan ayat anda sendiri.

(i) Berikan maksud rangkai kata menyediakan insentif
(ii) Mengapakah kerajaan berusaha  meningkat sektor pertanian negara?.
(iii) Pada pendapat anda bagaimanakah cara untuk meningkatkan hasil keluaran 
pertanian?
SET 3

Baca petikan di bawah dengan teliti, kemudian buat satu rumusan tentang langkah-langkah memajukan industri batik dan kesannya.  Panjangnya  rumusan hendaklah tidak melebihi 120 patah perkataan.

Seni batik merupakan salah satu akar budaya yang menjadi identiti bangsa Malaysia dan bidang kraf tangan yang unggul di Malaysia.  Sejak dulu lagi batik menjadi busana bagi kaum hawa tetapi kini kerajaan proaktif memartabatkan batik dengan mewajibkan pemakaian batik kepada setiap penjawat awam.  Hal ini bertujuan untuk menggerakkan industri batik yang terdapat di negara ini melalui agensi-agensi kerajaan yang sedia ada.  Selain itu, Perbadanan Kemajuan Kraf tangan Malaysia telah meningkatkan usaha penyelidikan dan pembangunan (R & D) usahawan kraf dan pembangunan tenaga mahir dalam industri batik di Malaysia.


Perbadanan Kemajuan Kraftangan  Malaysia juga telah mengadakan program-program memajukan batik seperti promosi batik bertema, promosi batik di pusat beli-belah dan promosi batik sebagai destinasi pelancongan.  Di peringkat antarabangsa, produk batik dan songket pula dijual dalam pameran perdagangan antarabangsa.  Di samping itu juga memperkenalkan teknologi baru seperti penggunaan mesin dan bantuan komputer untuk menghasilkan rekaan batik yang lebih menarik dan berkualiti.  Mesin ini mempercepat pengeluaran batik.  


Pusat inovasi batik dan tenunan Malaysia ditubuhkan di Kelantan dan Terengganu sebagai pusat rujukan pengusaha batik.  Antara aktiviti yang dijalankan ialah bengkel pembangunan produk dan lain-lain.  Peranan pereka batik tempatan dalam menampilkan idea yang kreatif berteraskan batik juga diberi pujian.  Mereka memartabatkan batik Malaysia dengan mengadakan Hari Peragaan Batik Koleksi Persendirian di hotel-hotel atau di tempat-tempat eksklusif yang dikunjungi oleh pelancong tempatan dan pelancong luar negara.  Yayasan Budi Penyayang Malaysia  yang telah mengadakan Minggu Batik 2005 wajar menerima pujian.  Minggu Batik Malaysia 2005 ialah kesinambungan usaha yang dijalankan oleh Allahyarhamah Datin Seri Endon ketika hayatnya masih ada.


Kesimpulannya,  apa-apa yang selama ini menjadi identiti bangsa, sebagai warisan tradisi wajar dipertahankan terutama    membabitkan seni dan budaya tempatan.  Justeru, sebagai warisan tradisi khazanah bangsa, seni batik perlulah dipelihara agar keindahannya tidak terus dilupakan oleh generasi akan datang.   

(Dipetik dan diubahsuaikan daripada “Langkah Memajukan Industri Batik ”

 Malajah Dewan Siswa, April 2006)

Soalan Pemahaman 3
Berdasarkan petikan Soalan 1, jawab soalan-soalan yang berikut dengan menggunakan ayat anda sendiri.

(i) Berikan maksud rangkai kata busana bagi kaum hawa .

(ii) Mengapa industri batik perlu dikekalkan?.
(iii) Pada pendapat anda, bagaimanakah cara untuk memupuk minat generasi muda terhadap batik Malaysia?
Set 1
Bahagian A

[Masa dicadangkan:  45 minit] 

[ 30 markah ]

Lihat gambar di bawah dengan teliti.  Huraikan pendapat anda tentang kepentingan pengangkutan moden kepada rakyat dan negara. Panjang huraian hendaklah antara 200 hingga 250 patah perkataan.




PENGANGKUTAN MODEN  

Bahagian A

SET 2

Bahagian  A

[Masa dicadangkan:  45 minit] 

[ 30 markah ]

Lihat peta minda di bawah dengan teliti.  Huraikan pendapat anda tentang langkah-langkah mengatasi masalah keracunan makanan di negara kita. Panjang huraian hendaklah antara 200 hingga 250 patah perkataan.






SET 3

BAHAGIAN B:  RESPONS TERBUKA (> 350 patah perkataan)
Buat satu karangan berdasarkan tajuk berikut:

Pentingnya  Pengekalan  Hutan
· Pengenalan,

· Pembangunan ekonomi memberi impak kepada alam sekitar.

· Penebangan hutan boleh merugikan.

Isi-isi penting,

· Pengekalan haiwan liar.
· Sumber daging.

· Melindungi haiwan daripada pupus.

· Pengekalan tumbuh-tumbuhan.
· Menjamin pengekalan spesis-spesis tumbuhan.

· Menyejukkan permukaan bumi.

· Sumber bio-perubatan.- ubat-ubatan herba.

· Sumber pendapatan sebahagian penduduk pendalaman.

· Tarikan pelancong.
· Keindahannya.

· Tempat menenangkan fikiran.

· Sesuai untuk aktiviti kembara.

· Mengekalkan ekosistem.
· Mengelakkan hakisan bumi.

· Mengekalkan suhu dunia.

· Mengelakkan banjir.

· Penyelidikan,
· Melakukan penyelidikan untuk kepentingan manusia.

· Memajukan ekonomi perhutanan secara sistematik.

· Sumber ekonomi yang belum dikenal pasti.

Kesimpulan,

· Pembangunan hutan perlu dirancang agar tidak merugikan.

· Semua pihak bertanggungjawab menjaga hutan.

SET 4

BAHAGIAN B:  RESPONS TERBUKA.


SET 5
BAHAGIAN B:  RESPONS TERBUKA.

PERSEDIAAN MENJADI PENULIS YANG BERJAYA

Kapal terbang


(Perjalanan jauh;berjadual)





Monorel


( Cepat dan mudah; tiada kesesakan lalu lintas )





Kapal laut


( Jimat kos ; muatan banyak )








  Keracunan    


  Makanan





Peranan 


ibu bapa di rumah





Amalkan kebersihan diri dan makanan 





Peranan pengusaha makanan itu sendiri





Peranan  pihak kerajaan / pihak berkuasa





Peranan masyarakat 





Tajuk


Pelancongan :


Rakyat Malaysia perlu melancong di negara sendiri








Banyak bangunan & tempat bersejarah








Malaysia sebuah negara yang aman dan damai.











Keindahan alam semula jadi








Rakyat yang peramah dan mudah berkomunikasi





Mempunyai pantai-pantai yang cantik dan menarik








Terdapat pelbagai pusat beli - belah








Meniru gaya penulisan penulis lain








Menyertai pertandingan menulis








Menghadiri majlis ilmu








Melayari internet








Banyak membaca

